It-2 Ħadd tar-Randan
Sena A

“Dan hu Ibni l-għażiż: isimgħu lilu”

TALBA TAL-FIDILI
Ċelebrant

Ħuti għeżież, ma’ Ġesù fuq it-Tabor, ejjew aħna wkoll nitolbu lill-Missier, li jrid ibiddel il-ġisem imsejken tagħna fis-sura tal-ġisem glorjuż ta’ Ibnu l-għażiż.

Intenzjonijiet
1. Għar-ragħajja tal-Knisja, biex ikunu bnedmin ta’ Alla u jxandru bix-xhieda ta’ ħajjithom li Alla jrid jagħmel patt ta’ mħabba ma’ kull bniedem. Nitolbu...

2. Għall-mexxejja tal-ġnus, biex jaħdmu ħalli d-dinja titbiddel dejjem għall-aħjar, skont il-pjan li għalih Alla ħalaqha. Nitolbu...

3. Għall-Katekumeni u għall-ġenituri, li fir-Randan qed jistennew it-twelid ġdid fil-magħmudija tat-trabi tagħhom. Nitolbu...

4. Għalina, biex nisimgħu leħen Kristu, u nhejju ruħna kif jixraq għaċ-ċelebrazzjoni tal-misteru tal-Għid. Nitolbu... 

Ċelebrant

O Alla, int sejjaħt lil Abraham għall-fidi u tajt lilna uliedu l-grazzja li nimxu fid-dawl tal-Vanġelu. Agħmel li nagħtu widen għal-leħen ta’ Ibnek il-Għażiż, biex filwaqt li nilqgħu f’ħajjitna l-misteru tas-salib, ngħaddu għall-glorja tas-saltna tiegħek. Bi Kristu Sidna. Ammen. 

